ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.    Ընթացիկ իրավիճակը և իրավական ակտի ընդունման անհրաժեշտությունը.
ՀՀ քաղաքաշինության կոմիտեի նախագահի 2020 թվականի դեկտեմբերի 28-ի N 102-Ն հրամանով հաստատված ՀՀՇՆ 20.04-2020 «Երկրաշարժադիմացկուն շինարարություն. Նախագծման նորմեր» շինարարական նորմերի (այսուհետ՝ Նորմեր) 5-րդ կետով սահմանված է, որ ըստ բարձրության, չափերի, ծավալահատակագծային և կոնստրուկտիվ լուծումների, կոշտությունների և զանգվածների բաշխվածությամբ սույն շինարարական նորմերի պահանջներին չհամապատասխանող շենքերի և շինությունների (կառուցվածքների)  նախագծումն ու շինարարությունն անհրաժեշտ է իրականացնել երկրաշարժադիմացկուն շինարարության ոլորտում առկա միջազգային փորձի կիրառմամբ՝ համապատասխան գիտական ներուժ և նախագծային փորձառություն ունեցող կազմակերպության կողմից մշակված և ՀՀ քաղաքաշինության բնագավառի պետական կառավարման մարմնի հետ համաձայնեցված «Հատուկ տեխնիկական պայմանների» համաձայն, որը հանդիսանում է տվյալ շենքի և կառույցի (շինությունների, կառուցվածքների) նախագծային լուծումների և շինարարության տեխնոլոգիայի առանձնահատկությունները սահմանող և սույն նորմերը լրացնող փաստաթուղթ։
Վերը նշված պահանջի համատեքստում մշակվել և սահմանված կարգով հաստատվել են բազմաթիվ «Հատուկ տեխնիկական պայմաններ», որոնց համապատասխան կառուցվել, կառուցման և նախածման ընթացքում են գտնվում տարբեր նշանակության շենքեր և շինություններ:
ՀՀ քաղաքաշինության կոմիտեի նախագահին կից գիտատեխնիկական խորհրդի 2025 թվականի դեկտեմբերի 3-ի նիստում ընդունվել է որոշում՝ ըստ որի Նորմերի վերը նշված պահանջների մասով մինչ այժմ մշակված և սահմանված կարգով հաստատված «Հատուկ տեխնիկական պայմանների» դրույթները պետք է ներառվեն Նորմերում՝ իրականացնելով համապատասխան լրացումներ և փոփոխություններ:
Նախագծի ընդունումը պայմանավորված է ՀՀ քաղաքաշինության կոմիտեի նախագահին կից գիտատեխնիկական խորհրդի 2025 թվականի դեկտեմբերի 3-ի նիստի որոշման կատարման անհրաժեշտությամբ:
2.    Առաջարկվող լուծումը. 
Հաշվի առնելով, որ ՀՀ քաղաքաշինության կոմիտեի նախագահի 2020 թվականի դեկտեմբերի 28-ի N 102-Ն հրամանով հաստատված ՀՀՇՆ 20.04-2020 «Երկրաշարժադիմացկուն շինարարություն. Նախագծման նորմեր» շինարարական նորմերը մշակվել են Ճարտարապետության և շինարարության Հայաստանի ազգային համալսարանի (այսուհետ՝ Համալսարան) կողմից՝ որպես հեղինակ կազմակերպություն, նշված նորմերում փոփոխությունների և լրացումների մշակման նպատակով ՀՀ քաղաքաշինության կոմիտեն 2026 թվականի մարտի 5-ի N 03/14.1/3283-2026 գրությամբ դիմել է Համալսարան:
Համալսարանը 2026 թվականի ապրիլի 6-ի N Ե/362-26 գրությամբ առաջարկել է ստեղծել աշխատանքային խումբ, որի շրջանակներում կիրականացվեն նորմերում համապատասխան փոփոխությունների և լրացումների մշակման աշխատանքները։ Աշխատանքները նախատեսվում են ավարտել մինչև սույն թվականի դեկտեմբերը։
Նշված աշխատանքներն իրականացնելու համար առաջարկվել է 5,000.0 հազ. դրամ գումար՝ ներառյալ ԱԱՀ:
Հաշվի առնելով խնդրի հրատապությունն ու կարևորությունը, ինչպես նաև այն հանգամանքը, որ աշխատանքների իրականացումը պայմանավորված է հեղինակային իրավունքներով և մասնագիտացված բացառիկ իրավասությամբ, ՀՀ «Գնումների մասին» օրենք 23-րդ հոդվածի 1-ին մասի 1-ին կետի համաձայն՝ նշված աշխատանքների ձեռքբերումը նախատեսվում է իրականացնել մեկ անձից գնման ընթացակարգով։
Վերը նշված խնդրի լուծման նպատակով առաջարկվում է.
	-Իրականացնել վերաբաշխում «1103. Քաղաքաշինության և ճարտարապետության բնագավառում պետական քաղաքականության իրականացում և կանոնակարգում» ծրագրի «11002. Նորմատիվատեխնիկական փաստաթղթերի մշակում  և տեղայնացում» միջոցառման «Ինժեներագեոդեզիական հետազննում (ԵՄ նորմերի թարգմանություն և տեղայնացում)» նորմից ««Երկրաշարժադիմացկուն շինարարություն. Նախագծման նորմեր» շինարարական նորմերի լրամշակում» նորմին՝ 5,0 մլն դրամ գումարի չափով, որի արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության չի առաջանա:


3. Այլ իրավական ակտերում փոփոխությունների և/կամ լրացումների անհրաժեշտությունը
Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է:

4.	  Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին
Նախագիծը չի հանգեցնի ՀՀ պետական բյուջեում ծախսերի ավելացման կամ նվազեցման:


5.  Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է ՀՀ քաղաքաշինության կոմիտեի կողմից:
 
6.   Կապը ռազմավարական փաստաթղթերի հետ

